Hyrje

Pérvec té shkruarit, té folurit éshté fusha e dyté e ma-
dhe e pérdorimit té gjuhés. (Né fakt, edhe e para: si né
historiné e njerézimit, ashtu edhe né até té pothuajse
té gjithé individéve, teknikat e kulturés sé té shkruarit
dhe té lexuarit paragiten vetém pas njé periudhe té
gjaté té komunikimit thjesht me gojé.)

Gojétaria i pérfshin té dy aspektet e té dégjuarit
dhe té folurit. Me kété adresohen fusha pérvetésuese
(té dégjuarit / té kuptuarit e sé dégjuarés), dhe fusha
prodhuese (té folurit) né komunikimin gojor. Né vecan-
ti, me kété edhe éshté sinjalizuar se pérkrahja e té dé-
gjuarit luan rol té barabarté dhe té réndésishém, kur
béhet fjalé pér zhvillimin e kompetencave komunikue-
se.

Puna né fushén e té folurit duhet té zbatojé rre-
gullat e veta, por nuk rrjedh ve¢mas nga pérkrahja e
té shkruarit. Pérkundrazi, té dyja kéto fusha té médha
gjenden me njéra-tjetrén né njé marrédhénie gé mund
té pérshkruhet si garkuese: Ajo gé éshté ushtruar né
fushén e té shprehurit me gojé, i hyn né shérbim pastaj
té té shkruarit dhe, anasjelltas, té shkuarit e zhvilluar
ndikon né diferencimin e té shprehurit me gojé.

Tek karakteristikat e vecanta té pérdorimit té gjuhés
sé folur pérfshihen pikat e méposhtme, té cilat jané me
réndési edhe pér punén né shkollé:

Né situatat e komunikimit me gojé, bashkébisedue-
sit /et gjenden zakonisht né té njéjtén kohé dhe né
té njéjtin vend. Me kété éshté i mundur pérdorimi i
mjeteve mimike, i gjesteve dhe shenjave joverbale,
té situatés (p.sh., té dhéna pér njé person né aférsi
ose pér giellin me re). Kéto mjete ndihmojné pér té
mbéshtetur mirékuptimin, i cili éshté i arsyeshém
dhe funksional kundrejt «shpejtésisé» sé komuniki-
mit gojor. Né situatat e té shkruarit, né té cilat ha-
pat «té shkruarit» dhe «té lexuarit» zhvillohen né
kohé té ndryshme dhe gé&, népérmjet pérpunimit
dhe rileximit, mund edhe té pérsériten, kjo éshté
krejt ndryshe. (Njé pozité té vecanté, né té cilén ne
nuk do té hyjmé kétu, marrin bisedat telefonike
apo shkémbimet me shkrim.)

Né aspektin gjuhésor, té folurit i ndjek rregullat e
veta, té cilat ndryshojné nga ato té gjuhés sé shkru-
ar. Késhtu fjalité e paplota, ndérprerjet e fjalive,
pérséritiet, ndryshimi pérzgjedhés gjuhésor (pér
shembull, nga gjuha e paré né gjuhén e shkollés
ose nga gjuha standarde né dialekt), kércime aso-
ciuese etj., jané normale dhe nuk pengojné né bi-
sedat e pérditshme ose vetém né raste té jashtéza-
konshme. Né rastin e té folurit «té kulturuar», si pér
shembull né njé referat né shkollg, vlejné normat e
rrepta té drejtuara mé shumé né té shkruarit. Por,
edhe kétu, patjetér do té ishte gabim té kérkohet
nga nxénésit/et gé ata té flasin pothuajse «si libér.»
Megjithaté, kjo nuk do té thoté gé duhet té hegim
doré nga situatat e trajnimit, né té cilat ushtrohet
géllimisht njé stil i pastér me gojé dhe i cili duhet
té praktikohet né kontekste motivuese (prezantim
skenik, referat etj).

Té folurit luan rol té réndésishém né mésimin e gjuhés;
kjo vlen gjithashtu edhe pér mésimin né gjuhén e pre-
jardhjes. Réndésia e kétij roli éshté e dukshme tashmé
né faktin se (sidomos né klasat e uléta), shumica e
komunikimit né klasé béhet gojarisht. Kushdo gé dé-
shiron t& marré pjesé né jetén e shkollés, duhet, né
njérén ané, té dégjojé dhe té dégjuarit t& mund ta
kuptojé, porse, né anén tjetér, ai duhet té keté aftési
té ndryshme prodhuese né fushén e gojétarisé. Pozi-
cionin e larté té té folurit e tregon gjithashtu kjo pa-
sqyré e pérgjithshme e shkathtésive gjuhésore dhe e
fushave té mbéshtetjes:

Aftésité Aftésité
perceptuese | produktive
Té folurit: Té dégjuarit | Té folurit

(té kuptuarit

shkathtésité parésore, e t& dégjuarit)

«té lindura»
Té shkruarit:

Té lexuarit (Té
kuptuarit e té
lexuarit)

Té shkruarit

teknikat kulturore
dytésore té mésuara

Pér té& mbéshtetur té dy fushat e médha, té folurit dhe
té shkruarit, do té duhej té pérmendet edhe pérvetési-
mi i leksikut dhe i gramatikés, i cili ndodh né «ményré
natyrore» dhe té pakontrolluar, e nga ana tjetér duhet
té mbéshtetet dhe té zgjerohet né shkollé.



Formimi i kulturés sé teknikave né té shkruar dhe né
té lexuar kérkon, né shumicén e rasteve, aftési té zhvi-
lluara té gojétarisé, né fushat e té dégjuarit dhe té té
folurit. Shumica e fémijéve, né fillim té shkollimit, sjell
né kété drejtim aftési t& mira, té paktén pér sa i pér-
ket ményrés sé té folurit té pérditshém. Megjithaté,
fakti se mésimi i gjuhés né shkollé ka njé gamé té téré
té detyrave té zhvillimit né fushén e té folurit éshté i
dukshém. Me kéto pérparési té kétij drejtimi (didak-
tika e té folurit, té treguarit, prezantimi etj) merret
kreu 4a «Qéllimet dhe fushat e punés né |émin e té
folurit». Kéto pérparési jané, gjithashtu, té réndésish-
me edhe pér MGJP dhe formojné bazén e klasifikimit
té propozimeve mésimore né pjesén praktike té késaj
fletoreje.

Vec késaj, ka edhe disa vecori té pérkrahjes sé té
shprehurit me gojé né MGJP né fushén e fonetikés,
leksikut dhe sintaksés, me té cilat ne do té merremi né
ményré posacme gé mé paré. Shkaku i saj éshté ndo-
dhja prané e prané e dialekteve dhe gjuhés standarde
né shumé gjuhé dhe fakti se shumé nxénés/e gjuhén e
tyre té paré nga shtépia prindérore e njohin pothuajse
vetém né njé variant dialektor. Pér MGJP, ku pjesé e
géllimeve té tij éshté mésimi i gjuhés standarde, dalin
kéto detyra dhe fusha pune, si vijon:

a) Hyrje e kujdesshme né inventarin e fonemave
té gjuhés sé paré

Kétu pérfshihet vetédija e garté dhe trajnimi akustik
sidomos pér ata tinguj té gjuhés standarde, té cilét
eventualisht ndoshta jané t& panjohur nga dialekti
ose nuk dallohen. Njé shembull: N& gjuhét e sllavéve
té jugut, tingujt (gjegjésisht fonemat) «tsch> dhe «<tch»
(si né <Hutchen») dallohen; pér té parén géndron <&,
pér tch «&. Né shqip i njéjti dallim éshté me grafemén
«© dhe «p. Né disa dialekte ky dallim (i cili &shté i vé-
shtiré pér té huajt), béhet pak ose fare. Kjo do té thoté
se kétu jané té nevojshme ushtrimet e vecanta né té
dégjuarit dhe té folurit. Qéllimi éshté pér té stérvitur
veshin e fémijéve, pasi kéto dallime jané me té vérteté
té réndésishme edhe pér drejtshkrimin. Pa kéto ush-
trime pérkatése nxénésit do té bénin né tekstet e tyre
gjithnjé gabime, té cilat rezultojné nga mungesa e ké-
tij dallimi. (Njé shembull nga mésimi gjermanisht jané
ményrat e té shkruarit te fémijét si «Kese» und «Me-
dchen» né vend té «K&se» und «Madchen», té cilét
dallimin mes <& dhe <e> té gjaté nuk e kané kuptuar.)
Ushtrimet akustike té dallimit (té cilat fémijét tashmé i
diné nga mésimi i rregullt) mund té kryhen lehté; shih.
sugjerimet né nr. 1 né pjesén praktike. Njé kontekst
vecanérisht té pérshtatshém pér kété ofron mésimi i
shkronjave pérkatése né klasén e paré apo té dyté.

b) Puna né leksik

Njé fushé gjuhésore pér fonemat dhe grafemat
géndron te fjalét. Pérséri, mund té keté dallime té
shumta mes versionit standard dhe dialekteve té
gjuhés sé paré, por edhe mes dialekteve té ndryshme.

Kéto duhet té diskutohen dhe, nése éshté e mund-
shme, edhe paragiten né njé harté; kétu géndro-
jné mundési té vlefshme pér njohje dhe reflektim
té gjuhés amtare né té gjitha aspektet e saj. Pérveg
késaj, natyrisht, duhet t& mésohen gradualisht dhe
té ushtrohen me kujdes nocionet e gjuhés standarde.
Ndoshta nxénésit/et marrin pér kété njé fletore té vo-
gél, né té cilén ata shkruajné fjalét dhe frazat, formo-
jné dhe fjali, sé pari me gojé, pastaj eventualisht edhe
me shkrim. Puna né leksik, pér té cilén béhet fjalé
kétu, paraget njé fushé té réndésishme té pérkrahjes
gjuhésore né MGJP dhe pér kété duhet té keté njé
pérkujdesje shumé té ndérgjegjshme. Arsyeja éshté e
garté: shumé fémijé dhe té rinj, gé rriten né migrim, e
zotérojné gjuhén e tyre té paré né ményré té kufizuar,
d.m.th., té kufizuar né fjalorin e pérditshém familjar,
me pérdorimin gojor dhe né dialekt. Q& shumé prej
tyre ndihen mé té forté né gjuhén e shkollés té vendit
prités, nuk éshté cudi, ngase ata pérkrahen cdo dité
dhe né ményré sistematike né kété. MGJP pérbén njé
institucion gendror (dhe, pér fémijét nga familjet mé
pak té arsimuara, pothuaj té vetmin), kur éshté fjala
pér géllimin e réndésishém pér ta véné edhe gjuhén e
paré né shfrytézim té pérdorimit me kérkesa té larta.
Té shprehurit me gojé — té kuptuarit e asaj qé dégjo-
het dhe té folurit personal — luan njé rol, réndésia e
té cilit nuk mund té nénvlerésohet. Kjo lejon takime
dhe eksperimente me aspektet e reja té pérdorimit té
gjuhés, té cilat té shumtén e herés jané té thjeshta
dhe mé té kapshme, sesa ato té fushés sé shkruar.
Marréveshjet mésimore té pasqyruara dhe té planifi-
kuara miré né fushén e té folurit edhe kétu jané me
vleré té larté, kur béhet fjalé pér géllimin e pérvetési-
mit té aftésive t& mira né gjuhén e paré.

c) Mjetet e zgjeruara té té folurit dhe sintaksa

Puna né leksik, e cila éshté e kufizuar vetém né fjalé,
arrin pak. Tashmé jané pérmendur shpehjet frazeolo-
gjike, té cilat gjithashtu pérfshihen vetkuptueshém né
fjalorin e ¢do gjuhe. Ato gjithashtu duhet té béhen té
garta, té mbahen mend dhe té ushtrohen shumé heré
dhe té zbatohen, né ményré gé té kalojné né shfry-
tézim aktiv té nxénésve/eve. Si mbéshtetje metodike
kuptimplote éshté déshmuar shpesh gé kjo, sé pari, té
béhet gojarisht dhe, mé pas, me shkrim. E njéjta gjé
vlen edhe pér té dy llojet e méposhtme té grupeve té
fjaléve, gjegjésisht mjeteve té té folurit:



1. | ashtuquajturi «chunks» gé do té thoté shpre-
hje ose fraza té tilla si «Uné do té doja ...»,
«A mund t'ju lutem ...», «A mund t& mé ... ju
lutem» etj., «chunks» jané me vleré té larté pra-
ktike né situata té komunikimit té lehté formal
té pérditshmérisé. Qé fémijét t'i diné miré kéto
edhe né variantin standard té gjuhés sé tyre té
paré, éshté njé nga parakushtet pér zotérimin e
tyre. Pér ushtrime jané té pérshtatshme situatat
né formé té lojés si p.sh. luajtja e roleve.

2. Si mjet i té shprehurit me pérdorim vecanérisht
té larté duhet té jené né shfrytézim edhe njé
mori shprehjesh frazeologjike, té cilat do té
pérdoren vazhdimisht tek situatat e diskutime-
ve, né prezantimet e shkurtra etj. Mbéshtetur
né fushén e «diskutimeve» kétu pérfshihen
shprehje, gjegjésisht pjesé té fialive té tilla, si:
«Sipas mendimit tim, kjo éshté késhtu gé ...»,
«Ké&tu uné kam mendim tjetér», «Uné pajtohem
plotésisht / nuk pajtohem aspak», «Kjo éshté
né thelb e vérteté, por ...» etj. Mjete té tilla té
té folurit duhet, sé pari, té pérmblidhen bashké
me nxénésit/et. Kétu, mbéshtetja né gjuhén e
shkollés mund té jeté shumé e dobishme pér
shkak se ngo kjo fushé jané sigurisht tashmé té
njohura shumé gjéra. Mé pas, kéto mjete té té
folurit duhet té regjistrohen né formé té shkru-
ar dhe té ushtrohen gjerésisht. Né doracakun
«Bazat dhe arsyet» mund té gjenden né Kap. 7
B4 fotografi nga MGJP spanjisht né Londér, té
cilat tregojné vizualizimin e mjeteve té thjeshta
té té folurit, té cilat japin ndihmesé té ¢muar né
zgjerimin e aftésive né gjuhén e paré. Né pjesén
praktike, nr. 12, tregon se si mund té pérkra-
hen nxénésit/et, duke ua dhéné atyre pjesét e
ndértimit té fjalive, se si gjaté bisedés duhet t'i
referohen njéri-tjetrit né ményré qé té forcojné
koherencén e diskutimit.

Me etapén e ardhshme mé té larté té gjuhés — grama-
tikén me fushat e saj té pjesshme morfologjiné dhe
sintaksén, gérshetohen kérkesa té ndryshme, sipas
gjuhés amtare dhe varésisht nga dallimet e dialektit
dhe té gjuhés standarde. Nxénésit/et kosovaré, ndér
té tjera, kétu kané pér t& mésuar formén e vecanté té
paskajores né gjuhén standarde shqgipe, sllavét e ju-
gut duhet té mésojné pérdorimin e drejté té rasave
né versionin standard etj. Si vijé orientuese gjithépér-
fshirése né aspektin e psikologjisé sé té mésuarit e vlen
gé nxénésit/et, até gé duhet ta mésojné, sé pari, ta
kuptojné (mé sé miri: t& béhet e garté népérmijet té
mésuarit zbulues) dhe duhet ta ushtrojné e zbatojné
né shumé forma e faza té shumta. Kétu té folurit luan
rol té réndésishém, jo vetém kur béhet fjalé pér njo-
hjen dhe emértimin, por edhe pér format dialoguese e
té ushtrimeve praktike.

d) Lidhja mes gjuhés sé paré dhe té dyté

Nxénésit/et e MGJP e njohin jo vetém gjuhén e tyre té
paré, por edhe gjuhén e shkollés sé vendit né té cilin
ata jetojné. Ata shpesh ndihen né kété gjuhé edhe
mé kompetenté, gjé gé nuk éshté befasi, duke pasur
parasysh pérkrahjen e pérditshme shkollore, ashtu si¢
u theksua tashmé mé lart. Tek pérkrahja né gjuhén e
paré, né té cilen béhet fjalé né MGJP, duhet domo-
sdoshmeérisht gé té shfrytézohen burimet dhe aftésité,
té cilat shumé nxénés/e i kané né zotérim nga gjuha
shkollore. Kétu pérfshihet, pér shembull, leksiku, i cili
éshté shpesh mé i gjeré sesa leksiku i kufizuar brenda
temave shtépiake e familjare né gjuhén e tyre té paré.
Kjo do té thoté gé, gjaté punés né leksik, né gjuhén e
paré, shpesh mund té drejtoheni tek gjuha shkollore,
ku shumica e nocioneve jané té pranishme dhe té sga-
ruara. Atéheré shpjegimet e gjata né gjuhén e paré
jané té panevojshme; fjala éshté vetém pér té marré
nocionin pérkatés dhe pér ta transferuar dhe zbatuar.
Kjo i takon vecanérisht leksikut pérkatés shkollor me
kérkesa té larta, i cili &shté thelbésor pér zotérimin e
miré té gjuhés. Por, edhe pér mjetet shprehése té té
folurit, té theksuara mé lart, mund té mbéshtetemi
shpesh né gjuhén e shkollés. Népérmjet kétyre lidhje-
ve mund té jeté njé pérparési e madhe edhe shmangia
e rasteve té shpérbérjes shumé problematike té lek-
sikut né gjuhén e paré dhe até té shkollés, sic éshté
vérejtur shpesh (zakonisht né até ményré qé fémijét
e zotérojné leksikun familjar e shtépiak né gjuhén e
paré dhe leksikun me kérkesa té larta né gjuhén e
shkollés). N& njé kuptim mé té gjeré, kéto burime dhe
paranjohuri nga mésimi i rrequllt, mund dhe duhet té
shfrytézohen edhe tek véshtrimi i fenomeneve grama-
tikore ose tek dhénia e strategjive té t& mésuarit (kra-
haso kétu fletoren 5 té késaj serie). Né té gjitha kéto
raste, té folurit si mjet i bisedimeve dhe ushtrimeve,
luan gjithashtu njé rol t& réndésishém edhe atéheré
kur géllimi pérfundimtar éshté rritja e aftésitésive le-
trare. Eshté e garté se ky mjet mund té pérdoret miré
vetém atéheré, kur pérvetésimit dhe zgjerimit té shka-
thtésive né té shprehurit me gojé i éshté kushtuar
kohé dhe vémendje e mjaftueshme.

Kjo fletore éshté e lidhur ngushté me broshurat di-
daktike 1 dhe 2 té serisé «Materiale pér mésimin né
gjuhén e prejardhjes». Ndérsa fletoret 1 dhe 2 japin
nxitje pér pérkrahjen e té shkruarit gjegjésisht té le-
xuarit né gjuhén e paré, né fletoren 3 béhet fjalé pér
fushén e gjeré té té folurit. Kjo pérfshin, si¢ tregon
tabela mé lart, dy aspekte té pjesshme té dégjuarit/
té kuptuarit e té dégjuarit dhe té folurit. Ndryshe nga
té lexuarit dhe té shkruarit, kétu nuk béhet fjalé pér



